
Il - ARABAKO LURRALDE
HISTORIKOAREN TOKI ADMINISTRAZIOA

HARANEKO UDALA

Behin betiko onespena ematea azterketa eskubideen edo bestelako hautaproben tasa arautzen
duen zerga ordenantzari

Haraneko Udalbatzak, 2022ko azaroaren 15ean egindako osoko bilkuran, erabaki zuen be-
hin-behineko onespena ematea azterketa eskubideen eta bestelako hautaproben tasa arautzen
duen zerga ordenantzari.

Hasierako onespenaren iragarkia 2022ko azaroaren 23ko ALHAON (134. zenbakia) argitaratu
zen. Jendaurrean jartzeko epea igaro eta erreklamaziorik aurkeztu ez denez gero, erabaki hori
behin betiko bihurtzen da, bat etorrizToki Araubidearen Oinarriak arautzen dituen apirilaren 2ko
7/1985 Legearen 49 c) artikuluan xedatutakoarekin.

Arabako Lurralde Historikoko Toki Ogasunak arautzen dituen uztailaren 19ko 41/1989 Foru
Arauaren 16.4 artikuluan eta aipatutako 7/1985 Legearen 70.2 artikuluan xedatutakoa betez, osorik
argitaratzen da onetsitako ordenantzaren testua, behin betiko bihurtu dena indarrean jartzeko.

AZTERKETA ESKUBIDEEN ETA BESTELAKO HAUTAPROBEN
TASA ARAUTZEN DUEN ZERGA ORDENANTZA

I. OINARRIA ETA IZAERA
1. artikulua

ArabakoToki Ogasunak arautzen dituen uztailaren 19ko 41/1989 Foru Arauaren 15. eta 19. arti-
kuluetan xedatutakoaren babesean, Haraneko Udalak azterketa eskubideen tasa ezartzen du,
zerga ordenantza honek arautuko duena.

Il. ZERGA EGITATEA
2. artikulua
Honako hauek osatzen dute tasaren zerga egitatea:

a) Funtzionario edo lan kontratuko langileen plaza hutsak jabetzan betetzeko Haraneko Uda-
lak antolatzen dituen lehiaketa, oposizio eta lehiaketa-oposizio libre edo mugatuetan hautagai
gisa parte hartzeko eskaera.

b) Haraneko Udalak antolatutako hautaketa prozesuetara hautagai gisa aurkezteko eskaera,
betiere kontratazio zerrendak sortzen badituzte, zuzeneko deialdien bidez egiten badira eta
gutxienez ariketa bat egitea eskatzen badute.

I1l. SUBJEKTU PASIBOA
3. artikulua

Honako hauek dira subjektu pasibo zergadunak: Iehiaketa, oposizio eta oposizio-lehiakete-
tara hautagai aurkezteko eskaera egiten duten pertsona fisikoak, deialdiak libreak, mugatuak
edo iraupen luzeko aldi baterako enplegua egonkortzeko salbuespenezkoak izan, eta kontrata-
zio zerrendak sortzen dituzten hautaketa prozesuetara aurkezten direnak, baldin eta Haraneko
Udalak antolatzen baditu funtzionario edo lan kontratudun langileen plaza hutsak jabetzan
betetzeko.

IV. ZERGA KUOTA
4. artikulua

Oposiziogile, lehiatzaile edo hautagai bakoitzak ordaindu beharreko kuotak honako eskala
honen arabera eta bete beharreko plazari dagokion taldearen arabera zehazten dira:

A) Enplegu publikoaren eskaintza: oposizio-lehiaketa:

TALDEA 2022K0 KUOTA
C1 48,07 €

B) Kontratazio zerrendak sortzeko deialdia:

TALDEA 2022K0 KUOTA
C1 20,58 €

Azterketaren kopiak: 10 euro azterketa bakoitzeko, honako hauek barne: galderen koader-
notxoaren kopia, erantzun orriaren kopia eta, hala badagokio, zuzenketa irizpide orokorrak edo
erantzun zuzenen txantiloia.

Akten ziurtagiriak: 10 euro ziurtagiri bakoitzeko. Ziurtagiriak banakakoak izango dira beti.
V. SORTZAPENA, LIKIDAZIOA ETA ORDAINKETA
5. artikulua

Hautaprobetan izena emateko eskabidea egiten den unean sortuko da tasa, eta beharrezkoa
izango da tasa ordaintzea probetan parte hartu ahal izateko.

Parte hartzeko eskabideak aurkezteko epea zabalik dagoen bitartean ordainduko da tasa.
Epe hori eskaintzen diren plazak erregimen desberdinetan betetzeko deialdiak arautzen dituzten
oinarrietako bakoitzean zehaztuko da.

6. artikulua

Tasaren ordainketa, dagokion eskabidea bete eta gero, banku erakunde laguntzaile baten
bitartez egin beharko da, inskripzio eskabidean adierazten diren kontuetako batean.

Betetako eskabidea eta sarreraren egiaztagiria batera aurkeztu beharko dira Haraneko Udalean.
Tasa osorik ordaindu izana justifikatu ezean, izangaia hautaketa prozesutik kanpo geratuko da.
Behin eskabideak aurkezteko epea amaituta, ez da onartuko tasa itzultzeko inongo eskabiderik.
7. artikulua

Subjektu pasiboari egotzi ezin zaizkion arrazoiengatik, tasaren zerga egitatea osatzen duen
jarduera teknikoa eta/edo administratiboa egiten ez bada, dagokion zenbatekoa itzuli egin
beharko da. Hortaz, ez da azterketa eskubiderik itzuliko interesdunari egotzi ahal zaizkion arra-
zoiengatik hautaprobetatik baztertua izanez gero.

VI. ARAU HAUSTEAK ETA ZEHAPENAK
8. artikulua

Zergen alorreko arau hausteei eta horien kalifikazioari dagokionez, bai eta horiei dagozkien
zigorrei dagokienez ere, Dirubilketa Lege Orokorrean eta hori garatzen duten gainerako xeda-
penetan ezartzen den araubidea aplikatuko da.

Xedapen gehigarria

Zerga ordenantza honen arauek, arrazoi sistematikoak direla medio, indarrean dagoen
legeriaren eta hori garatzeko beste arau batzuen alderdiak kopiatzen badituzte, automatikoki
aldatuko edo ordeztuko dira eratortzen diren legezko arauen aldaketa kopiatzen denean.

Azken Xedapena

Behin betiko onesteko erabakia ALHAON argitaratu eta hurrengo egunetik aurrera egongo da
indarrean zerga ordenantza hau, eta indarrean jarraituko du aldatu edo espresuki indargabetzen
den arte.

Zerga ordenantza honen behin betiko onespenaren aurka administrazioarekiko auzi erre-
kurtsoa aurkeztu ahal izango dute interesdunek Euskal Autonomia Erkidegoko Auzitegi Nagu-
siaren Administrazioarekiko Auzietako Salan, bi hilabeteko epean, iragarki hau argitaratzen den
egunaren biharamunetik kontatuta, administrazioarekiko auzietako jurisdikzioa arautzen duen
uztailaren 13ko 29/1998 Legeak 46. artikuluan xedatutakoari jarraiki.

Horrek guztiak ez du eragozten egokitzat jotzen den beste edozein errekurtso ere aurkeztea.

Guztiek jakin dezaten argitaratzen da.

Alda, 2023ko urtarrilaren 24a

Alkatea
ROSA MARIA IBARRONDO MANZANOS

